
ᓂᕈᐊᕆᔭᖃᕐᓂᖅ ᒪᓕᒐᓕᕆᔨᒥᒃ ᐊᑐᐊᒐᖅ

1.0 ᐊᑐᐊᒐᓄᑦ ᑎᑎᕋᖅᓯᒪᔪᖅ

ᒪᓕᒐᓕᕆᓂᕐᒧᑦ ᑲᑎᒪᔩᑦ ("ᒪᓕᒐᓕᕆᓂᕐᒧᑦ ᑲᑎᒪᔩᑦ") ᐋᖅᑭᒃᓱᐃᓂᐊᖅᐳᑦ ᑲᔪᓯᑎᑦᑎᓗᑎᒡᓗ ᓂᕈᐊᕆᔭᖃᕐᓂᕐᒥᒃ ᒪᓕᒐᓕᕆᔨᓂᒃ ᑎᑎᕋᖅᓯᒪᔪᓂᒃ ᒪᓕᒃᑐᖃᖅᖢᓂ ᑎᑎᕋᖅᓯᒪᓂᓕᒃ 40−ᒥᒃ ᐅᑯᓇᓂ, ᒪᓕᒐᓕᕆᓂᕐᒧᑦ ᐱᔨᑦᑎᕋᕐᓂᕐᒧᑦ ᐱᖁᔭᖅ,
R.S.N.W.T (Nu.) 1988, c. L-4 ("ᐱᖁᔭᖅ").

1.1 ᐊᑐᐊᒐᕐᒧᑦ ᑐᕌᒐᕆᔭᐅᔪᑦ


· ᑐᑭᓯᓇᖅᓯᑎᒋᐊᕐᓗᒍ ᖃᓄᑐᐃᓐᓇᖅ ᓇᓗᓕᕈᑕᐅᔪᖅ ᐊᔪᖅᑎᑕᐅᙱᑦᑐᓄᑦ ᐃᓄᖕᓄᑦ, ᓴᐳᓐᓂᐊᖅᑎᓄᑦ, ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᑭᒃᑯᑐᐃᓐᓇᓄᑦ ᐸᓯᑦᑎᔨᒃᑯᑦ ᑲᓇᑕᒥ, ᓄᓇᕗᒻᒥ ᐃᖅᑲᖅᑐᐃᕕᒃᑯᑦ ᑭᒃᑯᑐᐃᓐᓇᓄᓪᓗ ᐱᔾᔪᑎᖃᕐᓗᑎᒃ ᓂᕈᐊᕆᔭᖃᕐᓂᕐᒥᒃ ᒪᓕᒐᓕᕆᔨᒥᒃ ᒪᓕᒋᐊᓕᖕᓂᒃ ᓇᓂᔭᐅᔪᓐᓇᖅᑐᑎᑐᑦ ᐱᖁᔭᖅ, ᐊᑐᐊᒐᖏᑦ ᐃᖅᑲᖅᑐᖅᑕᐅᔾᔪᑎᖏᓪᓗ.

· ᐱᑎᑦᑎᔪᒪᓂᕐᒧᑦ ᑐᑭᓕᐅᖅᑕᐅᓂᖓᓂᒃ ᐱᖁᔭᖅ ᐊᒻᒪᓗ ᒪᓕᒋᐊᓕᒃ 3(1.1) ᑲᔪᓯᑎᑦᑎᔪᒪᓂᕐᒧᑦ ᑐᑭᓯᐅᒪᓂᕐᒥᒃ ᑭᒃᑯᑦ ᐃᓱᒪᒋᔭᐅᕙᖕᒪᖔᑕ ᓄᓇᓕᖕᒥᐅᓄᑦ ᒪᓕᒐᓕᕆᔨᐅᓂᖏᓐᓂᒃ ᓄᓇᕗᒻᒥ. ᐱᔪᓐᓇᖅᑎᑕᐅᔪᑦ ᐃᓄᐃᑦ ᑕᑯᒋᐊᕈᓐᓇᖅᐳᑦ ᑖᔅᓱᒥᖓ ᐊᑐᐊᒐᕐᒥᒃ ᐃᑲᔪᕈᒪᓗᑎᒃ ᐊᑐᕐᓂᕐᒥᒃ ᑎᑎᕋᖅᓯᒪᓂᓕᒃ 40−ᒥ ᐱᔪᓐᓇᐅᑎᒋᔭᒥᓂᒃ ᓂᕈᐊᕈᓐᓇᕐᓂᕐᒥᒃ ᓴᐳᓐᓂᐊᖅᑎᒥᒃ ᓂᕈᐊᕆᔭᖃᕐᓂᕐᒥᒃ ᒪᓕᒐᓕᕆᔨᒥᒃ ᓂᕈᐊᕆᔭᖃᕐᓂᕐᒥᒃ ᒪᓕᒐᓕᕆᔨᒥᒃ ᑎᑎᕋᖅᓯᒪᔪᓂᒃ.

· ᑲᔪᓯᑎᑦᑐᒪᓪᓗᒍ ᒪᓕᒐᓕᐅᕐᑎᐅᑉ ᐱᓇᓱᐊᕐᑕᖓ ᐱᔪᓐᓇᕐᑐᑦ ᐃᓄᐃᑦ ᓂᕈᐊᕈᓐᓇᕐᓗᑎᒃ ᒪᓕᒐᓕᕆᔨᒥᒃ ᓄᓇᖃᕐᑐᓂᒃ ᓄᓇᕗᒻᒥ. ᓱᓕᒃᑲᓐᓂᖅ, ᐱᔪᒥᓇᕐᓂᖅᓴᐅᓗᓂ ᐃᓱᒪᒃᓴᖅᓯᐅᕈᑕᐅᓗᓂ ᓄᓇᖃᖅᑐᓄᑦ ᒪᓕᒐᓕᕆᔨᓄᑦ ᑭᒡᒐᖅᑐᐃᔨᐅᓂᐊᕐᓗᑎᒃ ᑕᐃᒪᐃᑦᑐᓄᑦ, ᐊᑭᓕᖅᑕᐅᓗᑎᒡᓗ ᓄᓇᓕᖕᒥᐅᑦ ᒪᓕᒐᓕᕆᔨᖏᑦ ᐊᑭᑐᓂᖅᓴᒃᑯᑦ ᐊᑭᒋᑎᑕᐅᓗᑎᒃ ᑕᒫᓂᕐᒥᐅᑕᐅᙱᑦᑐᓄᑦ ᒪᓕᒐᓕᕆᔨᓄᑦ ᐊᒃᑐᐊᓂᖃᖁᓪᓗᒍ "ᐊᑭᑐᓂᖅᓴᓂᒃ ᐋᖅᑭᐅᒪᑎᑦᑎᓂᐊᕐᓗᓂ

ᐊᖏᖅᑕᐅᓪᓗᓂ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᑲᑎᒪᔨᖏᓐᓄᑦ ᓄᕕᐱᕆ 14, 2010-ᒥ. ᐋᖅᑭᒋᐊᖅᑕᐅᔪᖅ ᓯᑎᐱᕆ, 2014.
ᒪᑉᐱᖅᑎᒐᖅ 1 8−ᖑᑎᓪᓗᒋᑦ

ᐊᓪᓚᒡᕕᖃᕐᓗᑎᒃ ᐊᒻᒪᓗ ᐱᓕᕆᖃᑦᑕᕐᓗᑎᒃ ᓄᓇᕗᒻᒥ ᐊᒻᒪᓗ ᑮᓇᐅᔭᓂᒃ ᐊᑐᓐᖏᓐᓂᖅᓴᐅᓗᑎᒃ ᒪᓕᒐᕐᓂᐊᖅᑎᖃᖅᑎᓪᓗᒋᑦ ᓄᓇᕗᒻᒥ ᐊᒻᒪᓗ ᐊᑭᑐᓂᖅᓴᐅᖃᑦᑕᕐᓂᖓᓄᑦ ᐃᓅᓇᓱᐊᕐᓗᓂ ᓄᓇᕗᒻᒥ."

2.0 ᐱᓕᕆᐊᖑᓯᒪᔪᑦ ᒪᓕᒐᓕᐊᖑᔪᒪᔪᑦ
2.1 ᐃᓚᒍᑖ 40 ᐅᑯᓇᙵᑦ ᐱᖁᔭᖅ ᐅᖃᖅᓯᒪᔪᖅ:

"ᐊᔪᖅᑎᑕᐅᙱᑦᑐᖅ ᐃᓄᒃ ᐸᓯᔭᒃᓴᙳᖅᑎᑕᐅᒃᐸᑦ ᐱᕋᔭᖕᓂᕐᒧᑦ, ᐊᓯᐊᒍᑦ ᓇᓗᓇᐃᖅᑕᐅᓯᒪᔪᒧᑦ ᐱᕋᔭᖕᓂᕐᒧᑦ, ᐊᖏᓛᕆᔪᓐᓇᖅᑕᖓ ᐃᓅᓯᓕᒫᒧᑦ ᑎᒍᔭᐅᓯᒪᓗᓂ, ᐊᔪᖅᑎᑕᐅᙱᑦᑐᖅ ᐃᓄᒃ ᓴᐳᓐᓂᐊᖅᑎᒥᒃ ᓂᕈᐊᕈᓐᓇᖅᐳᖅ ᓇᓕᐊᖕᓂᑐᐃᓐᓇᖅ ᒪᓕᒐᓕᕆᔨᒥᒃ ᓄᓇᖃᖅᑐᒥᒃ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᐅᔪᓂ (ᓄᓇᕗᒻᒥ) ᐱᕙᒌᔭᖅᓯᒪᓗᓂᓗ ᑭᒡᒐᖅᑐᐃᓂᐊᕐᓗᓂ ᐊᔪᖅᑎᑕᐅᙱᑦᑐᒥᒃ ᐃᓄᖕᒥᒃ."

ᒪᓕᒋᐊᓕᒃ

2.2 ᒪᓕᒋᐊᓕᒃ 3 (1.1) ᐃᒪᓐᓇ ᐅᖃᖅᓯᒪᕗᖅ:


"ᐊᑭᖏᑦ ᐋᖅᑭᒃᑕᐅᓯᒪᔪᑦ ᐃᓚᖓᓂ 1 ᑎᑎᕋᖅᓯᒪᔪᓂ 1 ᑕᕝᕙᓂ ᑎᑎᕋᖅᓯᒪᔪᓂ ᐊᑐᖅᐳᑦ ᑭᓯᐊᓂ ᐃᒃᐱᒋᑦᑎᐊᕐᓗᒍ ᒪᓕᒐᓕᕆᔨ ᑎᑎᕋᕐᕕᖃᖅᑐᖅ ᓄᓇᕗᒻᒥ ᐱᓕᕆᓪᓗᐊᑕᖅᐸᒃᖢᓂᓗ ᓄᓇᕗᒻᒥ ᒪᓕᖕᓂᐊᕐᓗᓂ:

(a) ᐊᑭᑐᓂᖅᓴᐅᓂᖏᑦ ᐊᓪᓚᕝᕕᖃᕐᓂᖅ ᐊᒻᒪᓗ ᐱᓕᒻᒪᓴᕐᓂᖅ ᓄᓇᕗᒻᒥ ᐊᒻᒪᓗ ᑮᓇᐅᔭᓂᒃ ᐊᑐᓐᖏᓂᖅᓴᐅᓂᖅ ᓴᖅᑭᐸᑦᑐᑦ ᒪᓕᒐᕐᓂᐊᖅᑎᓂᒃ ᐱᔨᑦᓯᕈᑕᐅᕙᑦᑐᓂᒃ ᒪᓕᒐᓕᕆᔨᓄᑦ ᓄᓇᕘᒥ, ᐊᒻᒪᓗ

(b) ᐊᑭᑐᓂᖅᓴᐅᓂᖏᑦ ᐃᓅᓇᓱᐊᕐᓂᕐᒧᑦ ᓄᓇᕗᒻᒥ.

ᐃᖅᑲᖅᑐᖅᑕᐅᔾᔪᑎᒥᓃᑦ

2.3 ᐃᒪᐃᓐᓂᖅᐸᑦ R. v. ᐊᔪᕆᖅᓱᐃᔨᕐᔪᐊᖅ, 2008 NUCJ 10 (CanLii)(ᑭᖑᓂᐊᒍᑦ "ᐃᒃᓯᕋᕐᔪᐊᕌᐱᒃ"), ᓄᓇᕗᒻᒥ ᐃᖅᑲᖅᑐᐃᕕᒃᑯᑦ ᐃᓱᒪᓕᐅᕆᓚᐅᖅᐳᑦ ᐊᒃᑐᐊᓂᓕᖕᒥᒃ ᐊᒡᒍᖅᓯᒪᓂᓕᒃ 40 ᐅᑯᓇᙵᑦ ᐱᖁᔭᖅ, ᐱᔪᓐᓇᖅᑎᑕᐅᔪᖅ ᐃᓅᑉ ᓂᕈᐊᕆᔭᖓ ᒪᓕᒐᓕᕆᔨᒥᒃ ᐋᖅᑭᒃᑕᐅᔭᕆᐊᖃᖅᐳᖅ ᐅᑯᓇᙵᑦ "ᑎᑎᕋᖅᓯᒪᑦᑎᐊᖅᑐᑦ ᐃᓗᓕᖃᖅᑐᑦ ᐊᑐᖅᑕᐅᖔᕈᓐᓇᖅᑐᓂᒃ ᐊᒻᒪ ᓈᒻᒪᒃᑐᓂᒃ ᐅᓄᕐᓂᖏᓐᓂᒃ ᐅᕝᕙᓘᓐᓃᑦ ᐊᔾᔨᒌᙱᑦᑑᑎᓂᒃ ᒪᓕᒐᓕᕆᔨᓂᒃ ᐊᔪᙱᑦᑎᐊᖅᑐᓂᒃ ᐊᒻᒪ ᐱᕙᒌᔭᖅᓯᒪᔪᓂᒃ ᒪᓕᒐᓕᕆᔨᒻᒪᕆᐅᓂᕐᒥᒃ ᐃᓄᐊᖅᓯᔪᖃᖅᑎᓪᓗᒍ ᐊᓯᖏᓐᓂᒡᓘᓐᓃᑦ ᐃᖅᑲᖅᑐᖅᑕᐅᔾᔪᑎᒃᓴᓂᒃ ᐊᔾᔨᐸᓗᖏᓐᓂᒃ ᐱᕐᔪᐊᖑᔪᓂᒃ".

3.0 ᑐᒃᓯᕋᐅᑎ


ᐃᑲᔪᕈᒪᓂᕐᒧᑦ ᐊᖑᒻᒪᑎᔪᒪᓂᕐᒧᑦ ᐊᑐᖅᑕᐅᔭᕆᐊᓕᖕᓂᒃ ᐅᑯᓇᓂ, ᐱᖁᔭᖅ, ᐊᑐᐊᒐᐃᑦ ᐊᒻᒪ ᐃᖅᑲᖅᑐᖅᑕᐅᔾᔪᑎᒥᓃᑦ, ᐊᒻᒪ ᐱᕚᓪᓕᖅᑎᑕᐅᓂᖓ ᓄᓇᓕᒻᒥᐅᑦ ᒪᓕᒐᓕᕆᔨᖏᑦ ᑭᒡᒐᖅᑐᐃᓗᑎᒃ ᑕᐃᒪᐃᑦᑐᓂᑦ ᐃᖅᑲᖅᑐᖅᑕᐅᔪᖃᖅᑎᓪᓗᒍ, ᐊᑭᖏᑕ ᐋᖅᑭᓱᖅᓯᒪᓂᖏᑦ ᒪᓕᑉᐳᑦ ᓄᓇᓕᒻᒥᐅᑦ ᒪᓕᒐᓕᕆᔨᐅᔪᑦ ᓄᓇᖃᕈᒪᑦᑎᐊᖅᑐᑦ ᓄᓇᖃᕐᕕᒻᒥᑦ ᐊᑭᓕᖅᓱᖅᑕᐅᓂᖅᓴᐅᒐᔭᖅᐳᑦ ᐊᑭᑐᓂᖅᓴᐅᓂᖓᓄᑦ ᐃᓅᓇᓱᐊᕐᓗᓂ ᓄᓇᕗᒻᒥ. ᒪᓕᑦᑎᐊᕈᒪᓂᕐᒧᑦ ᐊᑐᖅᑕᐅᔭᕆᐊᓕᖕᓂᒃ ᐅᑯᓄᖓ ᐊᔪᕆᖅᓱᐃᔨᕐᔪᐊᖅ, ᓂᕈᐊᖅᑕᐅᓯᒪᔪᑦ ᒪᓕᒐᓕᕆᔨᑦ ᐊᑎᖏᑦ ᐃᓚᖃᓕᖅᐳᑦ ᐱᕋᔭᒃᑐᓄᑦ ᓴᐳᓐᓂᐊᖅᑎᓂᒃ ᓄᓇᕗᒥᐅᑕᓂᒃ, ᐃᓚᒋᔭᐅᓪᓗᑎᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᓄᓇᕗᒻᒥ ᐊᔪᙱᓐᓂᕋᖅᑕᐅᓪᓗᑎᒡᓗ ᒪᓕᒐᓕᕆᔨᐅᓂᕐᒥᒃ ᒪᓕᒐᓕᕆᓂᕐᒧᑦ ᑲᑎᒪᔨᓄᑦ.

4.0 ᑐᑭᖏᑦ


"ᓄᓇᖃᖅᑎ"	ᓄᓇᕗᒻᒥᐅᑕᐅᓗᓂ ᒪᓕᒃᑐᖅ
ᓄᓇᖃᖅᓯᒪᔭᕆᐊᖃᕐᓂᕐᒧᑦ ᐊᑐᖅᑕᐅᔭᕆᐊᓖᑦ ᑮᓇᐅᔭᓕᐊᓄᑦ ᑖᒃᓰᔭᕈᑎᓄᑦ ᐱᖁᔭᖅ ᑲᓇᑕᒥ R.S.C. 1985.

"ᓄᓇᖃᖅᑐᖅ ᓴᐳᓐᓂᐊᖅᑎ" ᓴᐳᓐᓂᐊᖅᑎ, ᐃᓚᒋᔭᐅᑦᑎᐊᖅᑐᖅ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᓄᓇᕗᒻᒥ, ᓄᓇᕗᒻᒥᐅᑕᐅᒐᔪᒃᑐᖅ ᐱᑎᑦᑎᔪᓐᓇᖅᖢᓂᓗ ᖃᐅᔨᑎᑦᑎᔾᔪᑎᒥᒃ ᓄᓇᖃᕐᓂᕐᒥᓂᒃ ᒪᓕᒃᓗᒍ

ᓄᓇᖃᖅᓯᒪᔭᕆᐊᖃᕐᓂᕐᒧᑦ ᐊᑐᖅᑕᐅᔭᕆᐊᓖᑦ ᑮᓇᐅᔭᓕᐊᓄᑦ ᑖᒃᓰᔭᕈᑎᓄᑦ ᐱᖁᔭᖅ ᑲᓇᑕᒥ R.S.C. 1985, c. 1. ᓇᓗᓇᐃᖅᓯᔾᔪᑎᒥᒃ, ᐊᕐᕌᒎᓚᐅᖅᑐᒥ ᑖᒃᓰᔭᕐᓂᕐᒧᑦ ᑎᒃᑯᐊᖅᑕᐅᓯᒪᔪᒥᒃ ᓄᓇᖃᕐᓂᕐᒧᑦ, ᑐᒃᓯᕋᖅᑕᐅᑐᐃᓐᓇᕆᐊᓕᒃ ᐊᐅᓚᑦᑎᔨᒻᒪᕆᖕᒧᑦ ᑐᓂᔭᐅᑎᓪᓗᒍ ᒪᓕᒐᓕᕆᔨᐅᑉ ᐱᓇᔫᑎᖓ ᐃᓚᓕᐅᔾᔭᐅᖁᓪᓗᒍ ᓄᓇᕗᒻᒥ ᓈᓚᒃᑎᓄᑦ ᓄᓇᖃᕐᓗᓂ ᓴᐳᓐᓂᐊᖅᑎᐅᓗᓂ.

ᓴᐳᓐᓂᐊᖅᑎ, ᓄᓇᕗᒥᐅᑕᐅᓕᓵᖅᑐᖅ, ᐱᑎᑦᑎᔪᓐᓇᙱᒃᑯᓂ ᐊᑐᖅᑕᐅᔭᕆᐊᓕᖕᒥᒃ ᑖᒃᓰᔭᕐᓂᕐᒧᑦ ᑐᕌᕆᔭᒥᒃ ᑕᐃᒪᐃᔾᔪᑎᖃᖅᖢᓂ ᖃᖓᑦᑎᐊᓵᖅ ᓅᓚᐅᕐᓂᖓᓄᑦ, ᓈᒻᒪᒃᓴᖅᑎᑦᑎᑐᐃᓐᓇᕆᐊᖃᖅᐳᖅ ᓄᓇᖃᖅᓯᒪᓂᕐᒧᑦ ᐊᑐᖅᑕᐅᔭᕆᐊᓕᖕᓂᒃ ᐃᒫᒃ,
1) ᑐᓂᓯᓗᓂ ᐊᐅᓚᑦᑎᔨᒻᒪᕆᖕᒧᑦ ᐃᓱᒪᒃᓴᖅᓯᐅᕈᑕᐅᓂᐊᕐᒪᑦ ᐊᑐᖅᑐᒥᒃ ᓄᓇᕗᒻᒥ ᐊᖁᑦᑐᓐᓇᐅᑎᒥᒃ ᐅᕝᕙᓘᓐᓃᑦ ᓄᓇᕗᒻᒥ ᐋᓐᓂᐊᕕᓕᐊᕈᓐᓇᐅᑎᒥᒃ, ᐊᒻᒪᓗ 2) ᐱᑎᑦᑎᓗᓂ ᖃᐅᔨᑎᑦᑎᔾᔪᑎᒥᒃ ᐊᐅᓚᑦᑎᓂᕐᒥᒃ ᒪᓕᒐᓕᕆᓂᕐᒧᑦ ᑎᑎᕋᕐᕕᖕᒥᒃ ᓄᓇᕗᒻᒥ ᐃᖅᑲᓇᐃᔭᕐᓂᕐᒥᒡᓘᓐᓃᑦ ᒪᓕᒐᓕᕆᔨᐅᓂᕐᒥᒃ ᒪᓕᒐᓕᕆᓂᕐᒧᑦ ᑎᑎᕋᕐᕕᖕᒥ ᓄᓇᕗᒻᒥ.

"ᑎᑎᕋᕐᕕᒃ"		ᐃᓂᒋᔭᖓᓂ ᓄᓇᖃᖅᑐᒥ ᒪᓕᒐᓕᕆᔨ ᐱᓕᕆᕙᒃᖢᓂ ᒪᓕᒐᓕᕆᓂᕐᒥ ᐅᐸᒃᑕᐅᒐᔪᒃᐸᒃᖢᓂᓗ ᐃᖅᑲᓇᐃᔭᕐᓇᐅᑎᓪᓗᒍ, ᓇᒡᒐᔾᔭᒥ ᐅᓪᓗᑐᐃᓐᓇᒧᑦ.

5.0 ᖃᐅᔨᒪᔭᕆᐊᖃᖅᑕᑎᑦ ᓂᕈᐊᕈᓐᓇᕐᒪᖔᖅᐱᑦ ᒪᓕᒐᓕᕆᔨᒥᒃ


5.1 ᐊᔪᙱᒃᑯᕕᑦ ᑎᑎᕋᖅᓯᒪᓂᓕᒃ 40 ᒪᓕᒃᖢᒍ ᐱᖁᔭᖅ ᐱᔪᓐᓇᕐᓂᖃᖅᐳᑎᑦ ᓂᕈᐊᕈᓐᓇᕐᓂᕐᒥᒃ ᓴᐳᓐᓂᐊᖅᑎᒥᒃ ᑎᑎᕋᖅᓯᒪᔪᓂᒃ ᐊᔪᙱᑦᑎᐊᖅᑐᓂᒃ ᓄᓇᓕᖕᓂ ᒪᓕᒐᓕᕆᔨᓂᒃ. ᐃᓱᒪᒃᓴᖅᓯᐅᕈᑎᒋᔪᒪᒍᕕᐅᒃ ᐊᒻᒪ/ᐅᕝᕙᓘᓐᓃᑦ ᐱᔪᓐᓇᐅᑎ ᐊᑐᕈᒪᒍᕕᐅᒃ, ᐱᑎᑕᐅᓂᐊᖅᐳᑎᑦ ᒫᓐᓇᓕᓴᐅᓛᒥᒃ ᒪᓕᒐᓕᕆᓂᕐᒧᑦ ᑲᑎᒪᔩᑦ ᓂᕈᐊᕆᔭᖏᓐᓂᒃ ᒪᓕᒐᓕᕆᔨᑦ ᑎᑎᕋᖅᓯᒪᔪᓂᒃ.

5.2 ᑐᓴᖅᑎᑦᑕᕆᐊᖃᖅᐸᑎᑦ ᒪᓕᒐᓕᕆᓂᕐᒧᑦ ᑲᑎᒪᔩᑦ ᓂᕈᐊᕆᔭᕐᓂᒃ ᒪᓕᒐᓕᕆᔨᒥᒃ, ᐱᑎᑦᑎᓗᑎᑦ ᓯᕗᓪᓕᖅᐹᒥᒃ ᐊᐃᑉᐸᖓᓂᒡᓗ ᓂᕈᐊᕆᔭᕐᓂᒃ ᓴᐳᓐᓂᐊᖅᑎᓂᒃ ᑖᒃᑯᓇᙵᑦ ᑎᑎᕋᖅᓯᒪᔪᓂᒃ.

5.3 ᓂᕈᐊᕐᓂᖅ ᓂᕈᐊᕆᔭᕐᓂᒃ ᓴᐳᓐᓂᐊᖅᑎᒥᒃ ᑎᑎᕋᖅᓯᒪᔪᓂᑦ ᓇᓗᓇᐃᖅᓯᑲᐅᑎᒋᙱᓚᖅ ᑭᒡᒐᖅᑐᖅᑕᐅᓂᐊᕐᓂᕐᓂᒃ ᑕᐃᔅᓱᒧᖓ ᓴᐳᓐᓂᐊᖅᑎᒧᑦ. ᒪᓕᒐᓕᕆᓂᕐᒧᑦ ᑲᑎᒪᔨᖏᑦ, ᐊᐅᓚᑦᑎᔨᒻᒪᕆᒃᑯᑦ ᑎᓕᓯᒪᔭᖓᑎᒍᓪᓘᓐᓃᑦ, ᓯᕗᓪᓕᕐᒥ ᓇᓗᓇᐃᖅᓯᓂᐊᖅᐳᑦ ᓂᕈᐊᖅᑕᐅᔪᖅ ᒪᓕᒐᓕᕆᔨ ᐱᕙᒌᔭᖅᓯᒪᖕᒪᖔᑦ ᐃᓕᖕᓂᒃ ᑭᒡᒐᖅᑐᐃᓂᐊᕐᓗᓂ ᐱᔾᔪᑎᒋᔭᕐᓄᑦ.

5.4 ᑐᓴᖅᑎᑕᐅᓂᐊᖅᐳᑎᑦ ᑎᑎᖅᑲᑎᒍᑦ ᑐᒃᓯᕋᐅᑕᐅᓯᒪᔪᖅ ᓴᐳᓐᓂᐊᖅᑎ ᐃᓕᖕᓂᒃ ᑭᒡᒐᖅᑐᐃᓂᐊᕐᒪᖔᑦ.

5.5 ᓴᐳᓐᓂᐊᖅᑎ ᓂᕈᐊᖅᑕᐃᑦ ᐃᓕᖕᓂᒃ ᑭᒡᒐᖅᑐᐃᔪᒪᙱᒃᑯᓂ, ᒪᓕᒐᓕᕆᓂᕐᒧᑦ ᑲᑎᒪᔩᑦ ᐃᓕᖕᓂᒃ ᑐᓴᖅᑎᑦᑎᓂᐊᖅᐳᑦ ᖃᐅᔨᒋᐊᕐᓗᑎᓪᓗ ᐊᐃᑉᐸᖓᓂᒃ ᓂᕈᐊᕆᔭᕐᓂᒃ ᒪᓕᒐᓕᕆᔨᒥᒃ.

6.0 ᐊᐅᓚᑦᑎᓂᖅ ᓂᕈᐊᕆᔭᖃᕐᓂᕐᒥᒃ ᒪᓕᒐᓕᕆᔨᓂᒃ ᑎᑎᕋᖅᓯᒪᔪᓂᒃ


6.1 ᐊᐅᓚᑦᑎᔨᒻᒪᕆᒃ ᑲᒪᒋᔭᒃᓴᖃᓪᓗᐊᑕᖅᐳᖅ ᐊᐅᓚᑦᑎᓂᕐᒥᒃ ᓂᕈᐊᕆᔭᖃᕐᓂᕐᒥᒃ ᒪᓕᒐᓕᕆᔨᒥᒃ ᐊᑐᐊᒐᕐᒥᒃ.

6.2 ᓄᓇᓕᖕᓂ ᒪᓕᒐᓕᕆᔨ ᖃᖓᑐᐃᓐᓇᑦᑎᐊᖅ ᑐᒃᓯᕋᕈᓐᓇᖅᑐᖅ ᓂᕈᐊᕆᔭᖃᕈᒪᓗᓂ ᒪᓕᒐᓕᕆᔨᓂᒃ ᑎᑎᕋᖅᓯᒪᔪᓂᒃ.

6.3 ᓄᓇᖃᖅᑐᑐᐊᑦ ᒪᓕᒐᓕᕆᔨᑦ ᐊᔪᙱᑎᑕᐅᔪᑦ ᐊᒻᒪ ᐊᔪᙱᑎᑕᐅᔪᑦ ᒪᓕᒐᓕᕆᓂᕐᒧᑦ ᑲᑎᒪᔨᓄᑦ ᐊᑎᖏᑦ ᐃᓚᓕᐅᔾᔭᐅᓂᐊᖅᐳᑦ ᓂᕈᐊᕆᔭᐅᔪᓄᑦ ᒪᓕᒐᓕᕆᔨᓄᑦ ᑎᑎᕋᖅᓯᒪᔪᓄᑦ.

6.4 ᒪᓕᒐᓕᕆᓂᕐᒧᑦ ᑲᑎᒪᔩᑦ ᑐᒃᓯᕋᕈᓐᓇᖅᑐᑦ ᐱᔭᕆᐊᖃᖅᑎᑦᑎᓗᑎᒡᓘᓐᓃᑦ ᓇᓕᐊᖕᓂᑐᐃᓐᓇᖅ ᒪᓕᒐᓕᕆᔨᒥᒃ ᓇᖕᒥᓂᖅ ᓄᓇᖃᕐᓂᕋᐃᔪᒥᒃ ᐊᔪᙱᓐᓂᖃᖅᑐᒥᒡᓗ ᒪᓕᒐᓕᕆᔨᒥᒃ ᐱᑎᑦᑎᓗᓂ ᖃᐅᔨᑎᑦᑎᔾᔪᑎᒥᒃ ᓄᓇᖃᕐᓂᕐᒥᓂᒃ ᐱᔭᕆᐊᖃᖅᑕᖏᓐᓂᒡᓗ ᐊᔪᙱᓐᓂᕆᔭᖏᓐᓂᒃ ᓂᕈᐊᕆᔭᐅᔪᒪᓗᓂ ᒪᓕᒐᓕᕆᔨᒧᑦ ᑎᑎᕋᖅᓯᒪᔪᓄᑦ. ᓇᓗᓇᐃᖅᓯᔾᔪᑎ ᓄᓇᕗᒻᒥᐅᑕᐅᓂᕐᓂᒃ ᑕᑕᑎᕆᐊᓕᒃ ᐊᑐᖁᔭᐅᓯᒪᔪᒃᑯᑦ ᑲᑎᒪᔨᓄᑦ ᑎᓕᔭᐅᓯᒪᔪᒧᓪᓘᓐᓃᑦ. ᐆᒃᑑᑎᒋᓗᒍ ᓇᓗᓇᐃᒃᑯᑕᖅ ᓄᓇᖃᕐᓂᕐᓂᒃ ᐊᕐᕌᓂᐅᓚᐅᖅᑐᖅ ᑖᒃᓰᔭᕈᑎᓄᑦ ᓇᓗᓇᐃᖅᑕᐅᓯᒪᓂᖓ ᓄᓇᖃᕐᓂᕐᒧᑦ.

ᓴᐳᓐᓂᐊᖅᑎ, ᓄᓇᕘᒥᐅᑕᐅᓕᓵᖅᑐᖅ, ᐱᑎᑦᑎᔪᓐᓇᙱᒃᑯᓂ ᐊᑐᖅᑕᐅᔭᕆᐊᓕᖕᒥᒃ ᑖᒃᓰᔭᕐᓂᕐᒧᑦ ᑐᕌᕆᔭᒥᓂᒃ ᑕᐃᒪᐃᔾᔪᑎᖃᖅᖢᓂ ᖃᖓᑦᑎᐊᓵᖅ ᓅᓚᐅᕐᓂᖓᓄᑦ, ᓈᒻᒪᒃᓴᖅᑎᑦᑎᑐᐃᓐᓇᕆᐊᖃᖅᐳᖅ ᓄᓇᖃᖅᓯᒪᓂᕐᒧᑦ ᐊᑐᖅᑕᐅᔭᕆᐊᓕᖕᓂᒃ ᑐᓂᓯᓗᓂ ᐊᐅᓚᑦᑎᔨᓪᓗᐊᑕᕐᒧᑦ ᐃᓱᒪᒃᓴᖅᓯᐅᕈᑕᐅᓂᐊᕐᓗᓂ ᐊᑐᕈᓐᓇᖅᑐᒥᒃ ᓄᓇᕗᒻᒥ ᐊᖁᑦᑐᓐᓇᐅᑎᒥᒃ ᓄᓇᕗᒻᒥᓘᓐᓃᑦ ᐋᓐᓂᐊᕕᓕᐊᕈᓐᓇᐅᑎᒥᒃ ᓇᓗᓇᐃᒃᑯᑕᕐᒥᒡᓗ ᓄᓇᖃᕐᓂᕐᒥᓂᒃ ᐃᒪᐃᑦᑑᓗᓂ, ᐊᑐᖅᑐᐊᕐᓂᕐᒧᑦ ᐊᑐᖅᑐᐊᕐᓂᕐᒥᒃ ᓇᖕᒥᓂᖅᑖᖅᐸᓪᓕᐊᓂᕐᒧᓪᓘᓐᓃᑦ ᑎᑎᕋᖅᓯᒪᔪᓂᒃ ᖃᐅᔨᑎᑦᑎᔾᔪᑎᒥᒡᓗ ᐊᐅᓚᑦᑎᕝᕕᖃᕐᓂᕐᒥᒃ ᒪᓕᒐᓕᕆᓂᕐᒧᑦ ᑎᑎᕋᕐᕕᖕᒥᒃ ᐃᖅᑲᓇᐃᔭᕐᓂᕐᒥᒡᓘᓐᓃᑦ ᒪᓕᒐᓕᕆᔨᐅᓂᕐᒥᒃ ᒪᓕᒐᓕᕆᓂᕐᒧᑦ ᑎᑎᕋᕐᕕᒋᔭᐅᔪᒥ ᓄᓇᕗᒻᒥ.

6.5 ᓇᓕᐊᑐᐃᓐᓇᖅ ᒪᓕᒐᓕᕆᔨ ᓂᕈᐊᕆᔭᖃᖅᑐᖅ ᒪᓕᒐᓕᕆᔨᒥᒃ ᐊᑎᕐᒥᓂᒃ ᖃᖓᑐᐃᓐᓇᑦᑎᐊᖅ ᐊᐱᕆᔪᓐᓇᖅᐳᖅ. ᒪᓕᒐᓕᕆᓂᕐᒧᑦ ᑲᑎᒪᔩᑦ ᐲᖅᓯᓂᐊᖅᐳᑦ ᒪᓕᒐᓕᕆᔨᐅᑉ ᐊᑎᖓᓂᒃ ᐊᔪᕐᓇᕈᓐᓃᑐᐊᖅᐸᑦ.

6.6 ᓂᕈᐊᕆᔭᐅᔪᑦ ᒪᓕᒐᓕᕆᔨᑦ ᐊᑎᖏᑦ ᓄᑖᙳᕆᐊᖅᑕᐅᖃᑦᑕᕐᓂᐊᖅᐳᑦ ᖃᖓᙳᕌᖓᑦ ᓇᓗᓇᐃᖅᓯᑦᑎᐊᕈᒪᓂᕐᒧᑦ ᓄᓇᖃᖅᑐᓂᒃ ᒪᓕᒐᓕᕆᔨᓂᒃ ᐊᔪᖅᑎᑕᐅᙱᑦᑐᓂᒃ, ᐊᔪᙱᓐᓂᖃᖅᑐᓂᒃ ᐊᒻᒪ ᐱᕙᒌᔭᖅᓯᒪᔪᓂᒃ ᑭᒡᒐᖅᑐᐃᔪᓐᓇᕐᓂᕐᒥᒃ ᐊᔪᖅᑎᑕᐅᙱᑦᑐᓂᒃ ᑎᑎᕋᖅᓯᒪᔪᓂᒃ 40 ᐱᖁᔭᕐᒥ.

6.7 ᓂᕈᐊᕆᔭᐅᔪᑦ ᒪᓕᒐᓕᕆᔨᑦ ᐊᑎᖏᑦ ᐅᓪᓗᓕᖅᑕᐅᓯᒪᓂᐊᖅᐳᑦ ᓇᓗᓇᙱᑦᑎᐊᖁᓪᓗᒍ ᒫᓐᓇᓕᓴᐅᓂᖏᑦ ᑎᑎᕋᖅᓯᒪᔪᑦ.

6.8 	ᒪᓕᒐᓕᕆᓂᕐᒧᑦ ᑲᑎᒪᔩᑦ ᐱᑎᑦᑎᖃᑦᑕᕐᓂᐊᖅᐳᑦ ᓄᑖᓂᒃ ᓂᕈᐊᕆᔭᖃᕈᓐᓇᖅᑐᓂᒃ ᒪᓕᒐᓕᕆᔨᓂᒃ ᖁᑦᑎᒃᑐᒦᓐᓂᖅᓴᓄᑦ ᐱᕋᔭᒃᑐᓄᑦ ᐅᖃᐅᔾᔪᐃᔨᓄᑦ, ᑖᒃᑯᐊᓗ ᐱᑎᑦᑎᓕᕋᔭᖅᖢᑎᒃ ᑕᒪᐃᓐᓄᑦᑎᐊᖅ ᒪᓕᒐᓕᕆᓂᕐᒧᑦ ᑲᑎᒪᔩᑦ ᐱᕋᔭᒃᑐᓄᑦ ᓴᐳᓐᓂᐊᖅᑎᓄᑦ, ᐊᕕᒃᓯᒪᓂᕐᓂ ᒪᓕᒐᕐᓂᒃ ᐃᑲᔪᖅᑕᐅᓂᕐᒧᑦ ᐱᓕᕆᕝᕕᒋᔭᐅᕙᒃᑐᓄᑦ ᑐᑭᒧᐊᖅᑎᑦᑎᔨᒋᔭᐅᔪᓄᑦ, ᓄᓇᕗᒻᒥ ᐸᓖᓯᒃᑯᓐᓄᑦ "V"−ᒥᐅᑕᓄᑦ, ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᓄᓇᕗᒻᒥᓗ ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᐃᖅᑲᖅᑐᐃᕕᖕᒧᑦ.

ᓂᕈᐊᕐᓂᖅ ᑲᑎᒪᔨᒥᒃ ᑕᑕᑎᕆᐊᓕᒃ
ᑕᐃᒪᐃᑉᐸᑦ, ᐸᓯᔭᒃᓴᙳᖅᑎᑕᐅᔾᔪᑎᒋᔭᕐᓄᑦ, ᑎᒍᔭᐅᓯᒪᑐᐃᓐᓇᕆᐊᖃᖅᐳᑎᑦ ᐃᓅᓯᓕᒫᒧᑦ, ᓂᕈᐊᕈᓐᓇᖅᐳᑎᑦ ᓇᓕᐊᖕᓂᑐᐃᓐᓇᖅ ᒪᓕᒐᓕᕆᔨᒥᒃ ᒪᓕᒐᓕᕆᓂᕐᒧᑦ ᐱᔨᑦᑎᕋᖅᑏᑦ ᑲᑎᒪᔨᖏᑕ ᓂᕈᐊᕆᔭᖏᓐᓂᒃ ᒪᓕᒐᓕᕆᔨᓂᒃ ᑎᑎᕋᖅᓯᒪᔪᓂᒃ.

ᐱᔪᓐᓇᕐᓂᖃᙱᓚᑎᑦ ᓂᕈᐊᕆᐊᒃᓴᖅ ᓇᓕᐊᖕᓂᑐᐃᓐᓇᖅ ᒪᓕᒐᓕᕆᔨᒥᒃ ᓄᓇᕘᒥᐅᑕᐅᙱᑦᑐᒥᒃ ᓴᐳᓐᓂᐊᖅᑎᒋᔭᐃᑦ ᐊᑭᓕᖅᑕᐅᖁᒍᕕᐅᒃ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᑲᑎᒪᔨᖏᓐᓄᑦ.
ᓴᐳᓐᓂᐊᖅᑏᑦ ᒪᓕᒐᓕᕆᓂᕐᒧᑦ ᑲᑎᒪᔨᖏᓐᓂ ᓂᕈᐊᕆᔭᖃᖅᖢᑎᒃ ᒪᓕᒐᓕᕆᔨᓂᒃ ᑎᑎᕋᖅᓯᒪᔪᓂᒃ ᒪᓕᒃᐳᑦ ᒪᓕᒐᑎᒍᑦ ᐊᑐᖅᑕᐅᔭᕆᐊᓕᖕᓂᒃ ᑎᑎᕋᖅᓯᒪᓂᓕᒃ 40-ᒥ ᐅᑯᓇᓂ, R.S.N.W.T. 1988, c. L-4.

ᓂᕈᐊᕈᒪᙱᒃᑯᕕᑦ ᒪᓕᒐᓕᕆᔨᒥᒃ ᒪᓕᒐᓕᕆᓂᕐᒧᑦ ᑲᑎᒪᔨᖏᑕ ᓂᕈᐊᕆᔭᖏᓐᓂᒃ ᒪᓕᒐᓕᕆᔨᓂᒃ ᑎᑎᕋᖅᓯᒪᔪᓂᒃ, ᐊᔪᙱᔾᔪᑎᓕᖕᒥᒃ ᓴᐳᓐᓂᐊᖅᑎᒥᒃ ᓂᕈᐊᖅᑕᐅᓂᐊᖅᐳᑎᑦ ᒪᓕᒐᕐᓂᒃ ᐱᔨᑦᑎᕋᖅᑎᑦ ᑲᑎᒪᔨᖏᓐᓄᑦ.

ᐃᑲᔪᕐᓂᐊᕋᕕᑦ ᓂᕈᐊᕆᔭᕐᓂᒃ, ᒪᓕᒐᕐᓂᒃ ᐱᔨᑦᑎᕋᖅᑏᑦ ᑲᑎᒪᔨᖏᑦ ᐅᑯᓂᖓ ᑎᑎᕋᖅᓯᒪᔪᓂᒃ ᓄᓇᕗᒻᒥ ᓴᐳᓐᓂᐊᖅᑎᓂᒃ ᐊᑐᐃᓐᓇᐅᑎᑦᑎᕗᑦ.


ᓂᕈᐊᕆᔭᖅ:
ᐅᕙᖓ 	, ᕿᒥᕐᕈᓪᓗᒋᑦ ᐊᑖᓃᑦᑐᑦ ᑎᑎᕋᖅᓯᒪᔪᑦ
(ᐸᓯᔭᐅᔫᑉ ᐊᑎᖓ)

ᓴᐳᓐᓂᐊᖅᑎᑦ 	,ᐅᕙᓂ 	. 201_
(ᓴᐳᓐᓂᐊᖅᑎᐅᑉ ᐊᑎᖓ)	(ᐅᓪᓗᖓ)


ᓴᒃᑯᑦᑎᓂᖅ:
ᓂᕈᐊᖅᓯᔪᒪᙱᓚᖓ ᒪᓕᒐᓕᕆᔨᓂᑦ ᑎᑎᕋᖅᓯᒪᔪᓂᑦ. ᐊᐅᓚᑦᑎᔨᒻᒪᕆᒃ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᑲᑎᒪᔨᖏᓐᓄᑦ ᓂᕈᐊᖅᓯᖁᔭᕋ ᒪᓕᒐᓕᕆᔨᒃᓴᒥᒃ ᐅᕙᓐᓄᑦ.

ᐃᒪᐃᒃᑲᓗᐊᖅᑎᓪᓗᒍ 	 ᑎᑎᕋᖅᓯᒪᔪᓃᙱᑦᑐᖅ, ᓴᐳᑎᓯᒪᖁᕙᕋ. *ᐅᑯᐊ ᑎᑎᕋᖅᓯᒪᔪᑦ ᖃᐅᔨᒪᓂᐊᕋᕕᒋᑦ. ᐱᔪᓐᓇᐅᑎᒋᔭᐅᕗᖅ ᐸᓯᔭᐅᔪᒧᑦ ᐃᓄᖕᒧᑦ ᑎᑎᕋᖅᓯᒪᓂᖓᑕ 40 ᐅᑯᑎᒎᓇᖅ, ᒪᓕᒐᓕᕆᓂᕐᒧᑦ ᐱᔨᑦᑎᕋᕐᕕᖃᖅᐸᖕᓂᕐᒧᑦ ᐱᖁᔭᕐᒥ, R.S.N.W.T.
1988, c. L-4. ᓇᓕᐊᖕᓂᑐᐃᓐᓇᖅ ᒪᓕᒐᓕᕆᔨᒥᒃ ᓂᕈᐊᕐᓂᐊᕐᓗᓂ, ᓄᓇᕘᒥᐅᑕᐅᓗᓂ ᑖᒃᑯᓂᖓ ᑭᒡᒐᖅᑐᐃᔪᒪᓗᓂ.

ᐊᑎᓕᐅᖅᑕᐅᔪᖅ ᐅᕙᓂ 	 , 201_

